
диаметрам валов 150 – 200 мм. Ширину и 

количество пазов баббита выбирают по 

конструктивным соображениям, толщина 

заливки определяется из расчета, так чтобы в 

случае перемещения ротора, при расплавлении 

баббита, не произошло задевания его на 

диафрагму. Не допускается образования трещин 

на рабочих поверхностях после заливки 

подшипника скольжения баббитовым 

покрытием. 

Выводы. Таким образом, основные 

недостатки баббита в процессе использования 

подшипников скольжения заключаются в 

следующем: 

1. Баббитовое покрытие работает 

нормально, только в пределах температуры, не 

превышающих от 240 до 340º C, а при 

температуре более 440oC подшипник 

скольжения теряет работоспособность из-за 

плавления наносимого слоя.  

2.  Противо-усталостные свойства 

покрытой баббитом поверхности подшипника 

скольжения зависит от механической прочности 

и точности обработки покрываемой 

поверхности. 

 3. Сложность подготовки поверхности 

трения подшипника скольжения к покрытию 

баббитом связано с тем, что превышение 

предельного допуска механической обработки 

от установленной величины, приводит к 

неравномерности толщины наносимого слоя 

поверхности, приводящий к снижению срока 

службы сопряжения.

 Аннотация. Абразив ейилишга чидамли ПГ-С27 (сормайт) металл кукунлари газ алангаси 

ёрдамида MST-100 маркали қурилмасида пуркалган ва эритилган. Унда қопламанинг ишқаланиш 

коэффициенти энг кичик бўлиб 0,09 ни нашкил этган. Унинг қаттиқлиги эса НRC шкаласида 56-58 га 

эришилган. Бу 1000 0С ҳароратда темир асосли кукунларда борид ва карбид бирикмалари ҳосил бўлиб, 

детал юзасида шишасимон силлиқ кўринишга эга бўлган юза қопламаси ҳосил бўлиб, унинг 

қаттиклигини ошишига сабаб бўлган. Эритилган қопламанинг ғоваклиги 10-12  % дан 6-8  % гача 

пастга тушган. 

Калит сўзлар: газ алангаси ёрдамида қоплама олиш, металл кукуни, эритиш, ишқаланиш 

коэффициенти, ейилишбардош, мустаҳкамлик, ғоваклик. 

 
Кириш. Ейилган детал юзаларига газ 

алангаси ёрдамида пуркаб, ейилишбардош 

қопламалар олиш усули, бу  эски усуллардан 

бири бўлиб, бугунги кунгача ўзининг оддийлиги 

туфайли ҳали ҳам  машҳурлигини йўқотмаган. 

Газ алангаси ёрдамида пуркашни таъминлаш 

учун қимматбаҳо қурилмалардан фойдаланишга 

ҳожат йўк, фақат ёнувчи газ ва сиқилган ҳаво 

аралашмасини етказиб бериш лозим. Бошқа 

усуллардан фарқи улароқ, уни бир жойдан 

иккинчи жойга кўчириш осон ва у энг юқори 

ишлаш кўрсаткичига эга бўлиб, унда қалинлиги 

0,5 дан 10мм гача бўлган мустаҳкам қопламалар 

олиш мумкин [1-3]. Газ алангаси ёрдамида 

пуркаш усули энергия ва ресурстежамкор 

технологиялар гурухига киради. Тикланадиган 

юзага пуркаладиган металл кукунлар ҳажми 

бутун детал ҳажмининг 1-2 фойизини ташкил 

этади холос. Бундан ташқари, пуркалган 

қопламанинг қалинлигини бошқарилиши 

https://internet-law.ru/gosts/gost/8294/
https://internet-law.ru/gosts/gost/8294/

сабабли, охирги механик ишлов бериш 

харажатлари паст бўлади. Одатда, бу усулда 

қоплама олинаётган даврда детал юзасидаги 

ҳарорат 60...80 0 С дан ошмайди, бу эса, детални 

эгилишдан ва ортиқча деформациядан сақлайди 

[4-6]. Ҳозирги пайтда газ алангаси ёрдамида 

ҳимояловчи қопламалар олиш учун кўплаб 

турли-туман ускуналар ишлаб чиқарилмоқда. 

Кенг тарқалган ускуналардан бири бу, 

Беларусия миллий фанлар академияси қошидаги 

академик О.В. Роман номидаги “Кукунли 

металлургия” давлат муассасида ишлаб 

чиқилган MST-100 маркали газ алангаси 

ёрдамида қоплама олиш қурилмасидир. 1-

расмда ушбу қурилманинг бошқарув пульти ва 

горелкаси акс этган.
 
 

 

 

 

         
                                                а)                                                                          бБ)                                                                              

 

а)-Қурилманинг бошқарув пульти, б)- горелка 

1-расм. MST-100 маркали газ алангаси ёрдамида қоплама олиш қурилмаси 

 

          

И.Каримов номидаги ТДТУ “Фан ва 

тараққиёт” ДМ да ушбу қурилма орқали ерга 

ишлов берувчи ейилган омоч юзасини тиклаш 

бўйича такомиллашган технологик жараён 

ишлаб чиқилган. Технологик жараён қуйидаги 

операциялардан иборат: детал юзасини тозалаш; 

детал юзасида керакли ғадир-будирлик ҳосил 

қилиш; ейилишбардош металл кукунини олиш; 

газ алангаси ёрдамида таглик қоплама ҳосил 

қилиш; пуркаш; пуркалган қопламани маълум 

хароратда эритиш; механик ишлов бериш; 

қопламанинг эксплуатацион хусусиятларини 

аниқлаш. 

Технологик жараённи амалга оширишда 

омоч юзаси хар хил занг ва бошқа 

бирикмалардан тозаланилади. Тозаланган юза 

пуркашдан олдин СНОЛ-3,5 маркали электр 

печида t= 180-200 0 С ҳароратда қиздирилади. 

Ейилган оиоч юзасига газ алангасида  пуркаш 

учун ПГ- С27 (сормайт) металл кукунини 

танлаймиз. ПГ- С27 (сормайт) асосан доимий 

абразив муҳитда ейилиш бўладиган ерга ишлов 

берувчи машина деталларини тиклашда, тог-кон 

металлургия комбинатлари техникаларини руда 

қазишда ейилган деталларини тиклашда 

қўлланилади. Унинг кимёвий таркиби қуйидаги 

элементлардан иборат: асоси темир, хром (27%), 

никель (2%), углерод ( 4%), кремний ( 1%), 

вольфрам (0,3%), молибден (0,1%), бундан 

ташқари жуда оз миқдорда олтингугурт ва 

фосфор бор. Унинг қаттиқлиги HRC=54,2 га 

тенг.  

Қиздирилган юзага танланган 

ейилишбардош металл кукуни горелка ричагини 

кетма-кет босиш орқали пуркалади (1-расм, Б). 

Газ алангаси ёрдамида пуркаш қуйидаги 

режимларда олиб борилади: кислороднинг 

босими 0,4...0,45 МПа, ацетиленнинг босими 

0,07...1,0 МПа. Пуркаш масофаси 50-60 мм, 

пуркаш бурчаги 900; унумдорлик 1,5...2,5 

кг/соат, пуркаш тезлиги  2...3 мм/с; пуркалаётган 

металл кукуни ўлчамлари 40...63 мкм. 

Пуркалган юза худди шу режимда горелкада 

эритилади. Бунда речак орқали металл кукуни 

юборилмайди. Эритиш ҳарорати 1000 0 С бўлиб, 

жараён  2...3 дақикада амалга оширилади. Бу 

ҳароратда темир асосли кукунларда борид ва 

карбид бирикмалари ҳосил бўлиб, юза 

шишасимон силлиқ кўринишга эга бўлади ва 

қаттиклик ошади. Эритилган қопламанинг 

ғоваклиги 10-12  % дан 6-8  % гача тушади. 

Ерга ишлов берувчи омочларнинг асосий 

кўрсаткичларидан бири бу, унинг 

ейилишбардошлигидир. Ейилишбардошликни 

аниқлаш мақсадида ГОСТ 28844-90 (Газ 

алангаси ёрдамида деталларни 

мустаҳкамлигини ошириш ва қайта тиклаш. 

Умумий талаблар.) га асосан қуйидаги 

ўлчамларда: ташқи диаметри D=50мм, ички 

диаметр  d=15мм, ва қалинлиги 12 мм бўлган 

диск шаклидаги намуналар тайёрланди (2-расм).

                           А)                                        Б)                             Е)                                              Г) 

 

А - намуна, В – синов схемаси, Е – намуна ўлчамлари. В)- 1- 45Х маркали пўлатдан ролик, 2- ПГ- С27 (сормайт) 

материалидан синов вкладыши. Ўлчамлари 40…63 мкм бўлган ПГ- С27 (сормайт)металл кукуни, 3-Роликни 

маҳкамловчи вал, 4- Ролик, 5-Мойлаш учун мой таглиги, 6- Кўтариш қурилмаси.Г)-1- жилвирланган юза, 2- ПГ- 

С27 (сормайт) материалидан тайёрланган ва эритилган қоплама. 3-65 Г маркали пўлат. 

2-расм. Қопламанинг ейилишбардошлигини аниқлашдаги намуналар ва уларнинг схемаси 

 
 

 
1 – ПГ-С27 (сормайт) материалидан пуркалган ва 

эритилган қоплама.2 – ПГ-С27 (сормайт) 

материалидан пуркалган, эритилмаган қоплама. 

 3- 65Г пўлат. 

3-расм. Материалларнинг ишқаланиш 

коэффициентининг берилган босимга нисбати 
 

Ейилишбардошликни аниқлашда 

ишқаланиш коэффициенти мухим рол уйнайди. 

У қуйидаги формула орқали аниқланади.  

𝐾𝑓 =
fи∗𝑓м

𝑓м
∗ 100 , 

 

Бу ерда, Kf – ПГ-С27 (сормайт) 

материалидан тайёрланган қопламанинг 

ишқаланиш коэффициенти; fи – 45 маркали 

пўлат материалидан тайёрланган роликни 

ишқаланиш коэффициенти; fм- ПГ-С27 

(сормайт) материалидан тайёрланган роликнинг 

ишқаланиш коэффициенти. 

3-расмда материалларнинг ишқаланиш 

коэффициентини берилган босимга нисбати 

графиги берилган. 

Хулоса. Шундай қилиб,   график (3-расм) 

поз-1 дан кўриниб турибтики, ПГ-С27 (сормайт) 

материалидан пуркалган ва эритилган 

қопламанинг ишқаланиш коэффициенти энг 

кичик бўлиб 0,09 ни нашкил этди. Унинг 

қаттиқлиги эса НRC шкаласида 56-58 га 

эришилди. Бу 1000 0 С ҳароратда темир асосли 

кукунларда борид ва карбид бирикмалари ҳосил 

бўлиб, детал юзасида шишасимон силлиқ 

кўринишга эга бўлган юза қопламаси ҳосил 

бўлиб, унинг қаттиклигини ошишига сабаб 

бўлади. Эритилган қопламанинг ғоваклиги 10-

12  % дан 6-8  % гача пастга тушади. 

